MINUTI


KAMRA TAD-DEPUTATI


IT-TLETTAX-IL PARLAMENT


KUMITAT PERMANENTI DWAR IL-KONTIJIET PUBBLIĊI


LAQGĦA NRU. 13


L-Erbgħa, 18 ta’ Jannar, 2018.

Il‑Kumitat Permanenti dwar il‑Kontijiet Pubbliċi ltaqa' fil‑Parlament, il‑Belt Valletta, fit-3:02 p.m.

L-Onor. Beppe Fenech Adami, President tal-Kumitat, ippreseda.


PREŻENTI

L-Onor. Julia Farrugia Portelli (Segretarju Parlamentari għar-Riformi, Ċittadinanza u Simplifikazzjoni tal-Proċessi Amministrattivi), l-Onor. Robert Abela, l-Onor. Clayton Bartolo, l-Onor. Kristy Debono, l-Onor. Claudio Grech, u l-Onor. Alex Muscat (sostitut tal-Onor. Silvio Schembri) kienu preżenti.


TALBA

L-Iskrivana qalet it-talba.


MINUTI

Fuq talba tal-Onor. Julia Farrugia Portelli, il-Kumitat qabel li l-Minuti kellhom jiġu emendati kif ġej:

F’paġna 2, wara l-paragrafu li jispiċċa bil-kliem “aktar minn darba f’ġimgħa” kellhom jidħlu l-kliem “L-Onor. Julia Farrugia Portelli qalet li n-naħa tal-Gvern kienet disposta li jekk ikun hemm il-bżonn il-Kumitat jiltaqa’ b’mod aktar frekwenti.”.
 
Il-Minuti ta’ Laqgħa Nru. 12 li saret fis-17 ta’ Jannar 2018, kif emendati verbalment, ġew konfermati.

KORRISPONDENZA

Iċ-Chairman fakkar li l-Kumitat kien irċeva email datata 17 ta’ Jannar 2018 mibgħuta mill-Kap Eżekuttiv tal-Awtorità tal-Artijiet li fiha informa lill-Kumitat li l-Awtorità ġiet infurmata verbalment li ċ-ċekkijiet tal-ħlas, li saret riferenza għalihom fis-seduti li għaddew, kienu ġew onorati, però kienet għadha ma ngħatatx konferma dokumentata li dawn ġew imsarrfa. 

Iċ-Chairman innota wkoll li fl-email, is-Sur Mifsud baqa’ ma weġibx għat-talba li kienet saritlu mill-Onor. Claudio Grech sabiex tingħata l-korrispondenza li għaddiet mas-sidien tal-art inkwestjoni dwar it-talbiet li saru mill-Awtorità fl-aħħar xhur sabiex jiġi effettwat il-ħlas. Huwa għaldaqstant inkariga lill-iSkrivana tal-Kumitat sabiex tibqa’ titlob din l-informazzjoni sakemm tiġi provduta, u jekk ma tiġix provduta kellha tingħata raġuni għalfejn. 

Kopja ta’ din il-korrispondenza kienet diġà ġiet ċirkolata lill-Membri tal-Kumitat.


DISKUSSJONI DWAR IR-RAPPORT TAL-AWDITUR INTITOLAT “AN INVESTIGATION OF PROPERTY TRANSFERS BETWEEN 2006 AND 2013: THE TRANSFER OF THE PROPERTY AT 83 SPINOLA ROAD, ST. JULIAN’S.” (Kont.)

Il-Kumitat irriżuma mis-17 ta’ Jannar, 2018 id-diskussjoni dwar dan ir-rapport.

Fit-3:12 p.m. l-Onor. Jason Azzopardi u s-Sur Iman Schembri ġew imsejħa fil-Kamra sabiex isir konfront bejniethom.  Huma ġew imfakkra li kienu għadhom taħt il-ġurament li kienu ħadu fil-laqgħat preċedenti.

Waqt l-istess konfront, is-Sur Iman Schembri ippreżenta lill-Kumitat kopja ta’ memorandum imħejji minnu meta kien Direttur Ġenerali tad-Dipartiment Proprjetà tal-Gvern, intitolat “Disposal of Government Land and ex Church Property”, liema memorandum kien indirizzat lill-Ministru tal-Finanzi u Investiment, l-Onor. Tonio Fenech, u lis-Segretarju Parlamentari għan-Negozji Żgħar u Artijiet, l-Onor. Jason Azzopardi u kkuppjat lis-Sur Alfred Camilleri, Segretarju Permanenti fil-Ministeru tal-Finanzi u Investiment.(Dok. 18)  

Fuq talba tal-Onor. Jason Azzopardi, ġie msejjaħ fuq il-Mejda tal-Kumitat l-Awditur Ġenerali u uffiċjali tiegħu fejn sarulhom xi mistoqsijiet.

Fl-4:18 p.m. spiċċa l-konfront u l-Onor. Azzopardi u s-Sur Iman Schembri ntalbu jirtiraw mill-Kamra.

Iċ-Chairman qal li kemm in-naħa tal-Gvern kif ukoll in-naħa tal-Oppożizzjoni ma kellhomx aktar xhieda xi jtellgħu quddiem il-Kumitat u għaldaqstant id-diskussjoni dwar dan ir-rapport kienet magħuqa.

Fl-4:20 p.m. iċ-Chairman aġġorna l-Kumitat għal nhar it-Tlieta, 30 ta’ Jannar 2018, fl-4:30 p.m. b’din l-aġenda:

1. Minuti; u
2. Diskussjoni dwar it-talba li saret mill-Membri tal-Oppożizzjoni għal investigazzjoni dwar is-sitwazzjoni tal-ingaġġ ta’ ħaddiema fil-Wasteserv matul il-perjodu Jannar 2016 u Ġunju 2017.

